
Nd. 71. Frumvarp til laga [50. mál]
um breyting á lögum nr. 47/1950, um breyting á lögum nr. 44 frá 9. maí 1947,um
varnir gegn útbreiðslu næmra sauðfjársjúkdóma og útrýmingu þeirra.

Flm.: Andrés Eyjólfsson.

1. gr.
t stað ,,4%" í 1. efnismálsgr. 6. gr. laganna (40. gr. 1. nr. 44/1947) komi: 6%.

2. gr.
Lög þessi öðlast þegar gildi, og tekur ákvæði þeirra einnig til þeirra ríkis-

skuldabréfa, er þegar hafa verið gefin út samkvæmt lögum nr. 47/1950.

Greinargerð.
Með lögum nr. 47/1950 var ákveðið, að nokkur hluti bóta þeirra, er ríkissjóði

ber að greiða vegna fjárskipta á sauðfjársjúkdómasvæðunum, skuli greiðast i
ríkisskuldabréfum, gefnum út til 5 ára og með 4% vöxtum. Máttu skuldabréfin
nema 40% fjárskiptabótanna og 80% sauðleysisbótanna. Ákvæði þessi voru sett
i lögin til þess að hraða mætti fjárskiptunum án þess að íþyngja rikissjóði um of.
Nú hafa aðstæður breytzt þannig, síðan lög þessi voru samin og samþykkt, að láns-
fjármarkaðurinn hefur mjög þrengzt og vextir hækkað verulega. Hins vegar koma
ákvæðin um greiðslu í skuldabréfum þyngst niður á þeim, sem. lengst hafa átt við
sauðfjársjúkdóma að búa og orðið hafa fyrir þyngstum búsifjum af þeirra völdum.
Nú er svo ástatt, að fjöldamargir bændur verða að fá sér lán til þess nð koma upp
nýjum fjárstofni, og slík lán, séu þau á annað borð fáanleg, munu yfirleitt ekki
fást með lægri vöxtum en 6%. jafnvel dýrari, a. m. k. sem venjulegum lántöku-
kostnaði svarar. Er sauðfjáreigendum því hin mesta þörf á því, að skuldabréf þau,
sem þeim er úthlutað, standi hvað vaxtakjör snertir að miklu' leyti undir þeim
lánum, er þeir verða að taka vegna sauðfjárskiptanna. Er því lagt til, að vextirnir
verði hækkaðir í 6%, svo að skuldabréfin geti orðið nothæf án stórra affalla sem
handveð eða á annan hátt.


